
Հիմնավորում
«Գնումների հնարավոր մասնակիցների նախաորակավորման կարգը հաստատելու մասին» ՀՀ կառավարության որոշման նախագծի ընդունման վերաբերյալ
1. Անհրաժեշտությունը

Նախագծի ընդունումը պայմանավորված է Գնումների գործընթացին մասնակցող կազմակերպությունների` մրցակցային հիմունքներով կազմակերպվող գնումներին մասնակցությունը խրախուսելու, ինչպես նաև <<Գնումների մասին>> ՀՀ օրենքի 16-րդ հոդվածի 1-ին մասի 3-րդ կետի <<բ>> ենթակետի և ՀՀ վարչապետի 12.10.09թ. թիվ 862-Ա որոշմամբ հաստատված գնումների համակարգի բարեփոխումների ռազմավարությունից բխող միջոցառումների ժամանակացույցի 30-րդ կետի կատարումն ապահովելու նպատակով:
2. Ընթացիկ իրավիճակը և խնդիրները
Ներկայումս գնումների համակարգում ներդրված չէ պայմանագրային պարտավորությունները պատշաճ կատարած կազմակերպությունների խրախուսման համակարգ: Մասնավորապես գնումների գործընթացներին մասնակցելու նպատակով բոլոր կազմակերպություններից, անկախ տարիների ընթացքում վերջինիս կողմից պայմանագրային պարտավորությունների պատշաճ կատարման աստիճանից, պահանջվում է ներկայացնել իրենց որակավորման տվյալները հիմնավորող փաստաթղթեր: Այս հանգամանքը որոշակի անվստահություն է առաջացնում գնումների գործընթացներին մասնակցաց և պայմանագրային պարտավորությունները պատշաճ կատարած կազմակերպությունների նկատմամբ:
3. Տվյալ բնագավառում իրականացվող քաղաքականությունը
Գործող քաղաքականության փոփոխություն չի սպասվում:
4. Կարգավորման նպատակը և բնույթը
Նախագծով նախատեսվում է սահմանել <<Գնումների մասին>> ՀՀ օրենքի 16-րդ հոդվածի 1-ին մասի 3-րդ կետի <<բ>> ենթակետով նախատեսված` գնումների գործընթացում հնարավոր մասնակիցների նախաորակավորման հետ կապված հիմնական հարաբերությունները:
5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ ֆինանսների նախարարության կողմից:

6. Ակնկալվող արդյունքը
Նախագծի ընդունմամբ մրցակցային հիմունքներով գնումների գործընթացներին մասնակցած կազմակերպություններին հնարավորություն կընձեռվի նախաորակավորման արդյունքում գրանցվել գնումների նախաորակավորված հնարավոր մասնակիցների ցուցակում, ինչը վերջիններիս կազատի գնումների գործընթացների շրջանակներում իրենց մասնակցելու իրավունքի և որակավորման չափանիշների հիմնավորող փաստաթղթերը ներկայացնելու պահանջից:
ՀՀ ֆինանսների նախարարություն
ՏԵՂԵԿԱՆՔ
<<Գնումների հնարավոր մասնակիցների նախաորակավորման կարգը հաստատելու մասին>> ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<Գնումների հնարավոր մասնակիցների նախաորակավորման կարգը հաստատելու մասին>> Հայաստանի Հանրապետության կառավարության որոշման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։
ՀՀ ֆինանսների նախարարություն
ՏԵՂԵԿԱՆՔ
<<Գնումների հնարավոր մասնակիցների նախաորակավորման կարգը հաստատելու մասին>> Հայաստանի Հանրապետության կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Գնումների հնարավոր մասնակիցների նախաորակավորման կարգը հաստատելու մասին>> Հայաստանի Հանրապետության կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

ՀՀ ֆինանսների նախարարություն
ՑԱՆԿ
այն իրավական ակտերի, որոնց հիման վրա կամ որոնցից օգտվելով մշակվել է <<Գնումների հնարավոր մասնակիցների նախաորակավորման կարգը հաստատելու մասին>> Հայաստանի Հանրապետության կառավարության որոշման նախագիծը
· <<Իրավական ակտերի մասին>> ՀՀ օրենք,

· <<Գնումների մասին>> ՀՀ օրենք,

· ՀՀ կառավարության 10.02.11թ. թիվ 168-Ն որոշմամբ հաստատված <<Գնումների գործընացի կազմակերպման կարգ>>,
· ՀՀ կառավարության 23.04.09թ. թիվ 17 արձանագրային որոշմամբ հաստատված <<Գնումների համակարգի բարեփոխումների ռազմավարություն>>,
· ՀՀ վարչապետի 12.10.09թ. թիվ 862-Ա որոշմամբ հաստատված գնումների համակարգի բարեփոխումների ռազմավարությունից բխող միջոցառումների ժամանակացույց:

ՀՀ ֆինանսների նախարարություն

